
GOUVÈNÈ CUOMO ANONSE SIPÒ AJANS ETA A POU DIMINYE DOMAJ KI SOTI 

NAN DIFE ENDISTRIÈL NAN LOCKPORT 
 

Division of Homeland Security and Emergency Services (Divizyon Sekirite Tèritwa 
ak Sèvis Ijans), Department of Environmental Conservation (Depatman 

Konsèvasyon Anviwònmantal) ak Canal Corporation, ap Bay Sipò nan Efò pou 
Lite Kont Ensandi yo 

 
 
Gouvènè Andrew M. Cuomo te anonse jodi a sipò Eta a pou soulaje efè devastatè yon 
dife endistriyèl grav nan Lockport. Twa Ajans Eta a – Division of Homeland Security and 
Emergency Services (Divizyon Sekirite Tèritwa ak Sèvis Ijans), Department of 
Environmental Conservation (Ministè Konsèvasyon Anviwònmantal) ak Canal 
Corporation – ap deplwaye resous epi y ap travay etwatman ak fonksyonè lokal yo sou 
teren an apati jodi a. Eta a ap ede detèmine orijin ak koz dife a epi kontwole tout domaj 
anviwònmantal ki fèt. 
 
Gouvènè Cuomo te di: “Byenke yo te metrize dife endistriyèl sa, pifò travay la rete pou 
detèmine koz li epi limite enpak potansyèl li nan katye ki antoure yo nan Lockport. M ap 
òdone ajans sa yo pou bay sipò yo a fonksyonè lokal yo pou asire sekirite chak moun k 
ap viv toupre flam sa epi pwoteje zòn ki nan vwazinaj la kont domaj ki pèsistan yo.” 
 
Sèvis Ijans Konte Niagara kontinye etèn tout pwen cho ki rete. Pandan moman dife a te 
pi fò a, e anplis sistèm priz dlo minisipal la, yo te ponpe dlo ki soti nan Kanal Erie a pou 
apwovizyone 19 machin ponpye, twa echèl ayeryen ak sèt kamyon sitèn. Te gen de 
anbilans tou sou sèn nan. Kounye a, gen fouyè ki sou sit la pou kòmanse retire rès 
estrikti yo pou asire dife final yo etenn. Yè, ponpye ofisyèl yo te evakye moun ki soti nan 
anviwon 200 kay nan zòn ki tou pre yo kòm yon prekosyon. La Kwa Wouj Ameriken ak 
Ame Di Sali, yo chak te ouvri abri pou mete moun ki te bezwen abri ki an sekirite. Sèvis 
Ijans Konte Niagara ap detèmine kilè ap gen sekirite pou moun yo retounen lakay yo. 
 
Envestigasyon pou jwenn koz ak orijin dife a ap kontinye epi Depatman Ponpye 
Lockport la te mande asirans Biwo Prevansyon Dife Eta New York la pou ede nan efò 
sa. Envestigasyon sou dife se yon pwosesis ki mezire e ki reflechi nan nati li, men akoz 
konpleksite ak gwosè dife a, ak domaj li lakoz yo, yo prevwa ankèt sa ap pran tan. 
 
Delege Divizyon Sekirite Tèritwa ak Sèvis Ijans la John P. Melville te di: “Divizyon 
Sekirite Tèritwa ak Sèvis Ijans, Biwo Prevansyon ak Kontwòl Dife a te bay èd pou 
Depatman Ponpye Lockport la ak biwo koòdinatè Ponpye Konte Niagara a yè swa pou 



konbat gwo dife endistriyèl sa e yo rete aktif jodi a. Okòmansman, OFPC te founi jesyon 
zòn tranzit la, ekspètiz teknik ak swivi resous yo pou sipòte efò nan lit kont dife a. 
Pande ke efò yo ap kontinye jodi a, OFPC aktif kounye a nan envestigasyon pou jwenn 
orijin ak koz dife a nan patenarya ak inite envestigasyon lokal yo.” 
 
Delege Ministè Konsèvasyon Anviwònmantal la, Basil Seggos te di: “Panse nou ak 
priyè nou ale bay fanmi ak kominote ki touche pa gwo dife sa nan Lockport yè swa. 
Pèsonèl DEC (Department of Environmental Conservation: Ministè Konsèvasyon 
Anviwònmantal) la kontinye ede sekouris ijans enkwayab yo k ap travay nan kondisyon 
ekstrèm pou metrize epi etenn gwo dife sa, e DEC a deplwaye pèsonèl Repons k ap 
travay ak fonksyonè yo pou evalye epi diminye enpak yo nan zòn nan.” 
 
Pandan dife a, Ministè Konsèvasyon Anviwònmantal la Deplwaye ekip Repons ki bay 
enstriksyon sou kontwòl dlo k ap koule yo epi ede nan kontwòl dlo k ap koule. Canal 
Corporation te fasilite fèmti Kanal Erie Lock E-34/35 ak lit istorik senk seri. Aksyon sa ki 
prezève tout dlo yo pou efò nan lit kont dife yo epi kenbe tout dlo k ap koule posib pou 
metrize l pou l pa pwopaje. Yo te obsève debri ki gen rapò ak sann ak dife yo epi Canal 
Corporation ap deplwaye yon baraj kont ekspansyon ak sipèvizyon Ministè 
Konsèvasyon Anviwònmantal la pou limite mouvman debri yo pandan y ap travay pou 
reouvri kanal la. 
 
Direktè Canal Corporation an, Brian U. Stratton te di: “Pandan nivo ki pi wo gwo 
lanfè sa, yo te ponpe yon gwo volim dlo ki soti nan Kanal Erie a pou sipòte operasyon 
Depatman Ponpye Lockport yo pandan yo t ap travay pou siprime flam yo epi metrize 
dife a pou l pa pwopaje. Kanal Erie a se yon resous vital pou kominote yo sou tout riv li 
yo e Canal Corporation ap kontinye sipòte sekouris yo pandan y ap jere ensidan sa.” 
 
High Tread International gen yon Pèmi pou Dechè Solid e ansanm ak Ministè 
Konsèvasyon Anviwònmantal pou estokaj kawoutchou ize yo ak yon lisans ayeryen pou 
dechiktaj ak destriksyon kawoutchou. Ministè Konsèvasyon Anviwònmantal la enspekte 
etablisman dechè solid ki otorize yo de fwa pa ane, e dènye enspeksyon nan ane 2015 
lan pa t jwenn okenn vyolasyon. Yo te repòte yon Ajan Devèsman Ijans, Ministè 
Konsèvasyon Anviwònmantal la nan apèl la e li te sou sit la yè swa pou kontwole tout 
enpak anviwònmantal deyò sit la. Okòmansman, yo pa t detekte okenn tach gaz nan 
Kanal Erie a, men yo te repòte yon tach e pèsonèl Devèsman Ministè Konsèvasyon 
Anviwònmantal la ap mennen envestigasyon sou sa. Lè yo fin etèn dife a nèt, Ministè 
Konsèvasyon Anviwònmantal la ap travay ak fonksyonè anviwònman yo pou detèmine 
ki mezi anviwònmantal ki nesesè, si genyen, pou detèmine nivo tout kontaminasyon 
oubyen asenisman ki posib. 

